
پوختە

شــێخ موشــەڕەفێ خنووکــی د ســالا 1926انــدا 

ــدێ  ــێ ل گون ــا بەرواریی ــێرتێ ل ناڤچەی ــاژارێ س ل ب

د  خــوەدا  زارۆکتییــا  د  ژدایکبوویــە.  خنووکــێ 

ــرۆز  ــا پی ــا قورئان ــوەدا ب ھینبوون ــێ خ ــا باڤ مەدرەس

دەســت ب خوەندنــا خــوە دکــەت. پاشــێ د گەلــەک 

قوتابخانه یانــدا دخوینیــت و ئیجازەتــا خــوە دگریــت. 

پشــتی وەرگرتنــا ئیجازەتــێ ڤەدگەریتــە گونــدێ خــوە، 

ھــەم دەســت ب مەلاتییــێ ھــەم ژی ســەیداتییێ 

د. نەسیم سونمەز/ وان

شێخ موشەڕەفێ خنووکی

و کەسایەتییا وی یا ئەدەبی

2-1

فەقییــان  گەلــەک  خــوەدا  مەدرەســا  د  ئــەو  دکــەت، 

پــەروەردە دکــەت، وان ل ســەر رێیــا دینــێ ئیســلامێ 

و ملەتــێ خــوە پــەروەردە دكــەت. ئــەو ژ بــەر ھنــەک 

ــت  ــوور دبی ــی باش ــوور دەرباس ــی ژ باک ــەدەمێن سیاس س

و ب قــەدەرێ دو ســالان ل زاخۆیــێ ئاكنجــی دبیــت. د 

ھەمــان دەمــدا دچیتــە ھەولێــرێ و ب شــێخ کەمالەدینــێ 

ئەربیلــی را ھەڤنیاســینێ دكــەت و دکەڤیتــە تەریقەتــا وی و 

دبیتــە خەلیفەیــێ وی. خنووکــی د ســالا 2008انــدا ئەمــرێ 

ــەت. ــات دک ــت و وەف ــھ دئینی ــوەدێ ب ج خ

تەمەنــێ خنووکــی د قــادا خوەنــدن و نڤیســاندنێدا 

ــن  ــەک بەرھەمێ ــوە گەل ــەی خ ــت و وی ل پ ــاس دبی دەرب

پایەبلنــد ھشــتنە و ئــەو بەرھــەم دییارییــی قــادا زانســتییێ 

ــە. شــێخ موشــەڕەفێ  و ملەتــێ خــوە کرن

تەنــێ  کــوردی  زمانــێ  نــە  خنووکــی 

زمانــێ عەرەبــی، فارســی و تورکــی ژی 

ــا  ــرۆڤ دەم ــە. م ــوە زانیبووی ــرا خ ب تێ

ــن وی ڤــێ  ــە بەرھەمێ ــەرێ خــوە ددەت ب

ئاگاھییــێ ب ئاوایەکــی زەلال دبینیــت. 

خنووکــی کەســایەتەک مللەتپــەروەر و 

ــتنا  ــێ پاراس ــەو د دەرھەق ــەزە. ئ کوردیح

زمانــێ کوردیــدا خەمخــۆرە، لــەورا وی 

بەرھەمێــن خــوە ب پرانــی ب زمانــێ 

کــوردی نڤیســاندییە. ژ بەرھەمێــن وییــا ھــەری گرینــگ 

ــن  ــا خــوە ب هــەر چــار زمانێ ــە. خنووکــی دیوان ــا ویی دیوان

کــوردی، عەرەبــی، فارســی و توركــی نڤیســاندییە.

ــایەتییا  ــەم و کەس ــان، بەرھ ــێ ژی ــدا ئەم ــێ گۆتارێ د ڤ

ــدن  ــی ب ــی ب ھوورگول ــەڕەفێ خنووک ــێخ موش ــا ش ئەدەبیی

ــەکنن و  ــا وی بس ــەر دیوان ــی ژی ل س ــین و ب تایبەت نیاس

ــن. بنرخین

ــوان،  ــی، دی ــەڕەفێ خنووک ــێخ موش ــی: ش ــن کلیل پەیڤێ

ــه  ــەرواری، قوتابخان ــێرت، ب س

دەستپێک:
رەوشا قوتابخانه یێن ھەرێمێ

ــن  ــا جھێ ــه  واتەی ــە دهێت ــە ‘عەرەبیی ــه ، پەیڤەک قوتابخان

کــو تێــدا دەرس دهێنــە دان1. بنگەھــا قوتابخانه یــێ کەنگــێ 

دەســتپێ کریــە ھەتــا ڤــێ گاڤــێ دیــار نەبوویــە، لــێ مــرۆڤ 

دکارە ببێــژە بنگەھــا قوتابخانه یــێ خــوە دگەھینــە ســەردەما 

دەســتپێکرنا دینــێ ئیســلامێ. ب ئاوایەکــی رێکووپێــک جــارا 

ــێ ژ  ــەلجووقیاندا ل بەغدای ــا س ــەردەما دەولەت ــەم د س یەک

ــێ )1066– ــا نیزامیەی ــە قوتابخانه ی ــک ڤ ــزام المول ــێ نی ئالی

1067( دهێتــە ئاڤاکــرن و تێــدا پــەروەردە دەســتپێ دکــەت2. 

ــرن،  ــە ئاڤاک ــدا ھاتن ــن کوردان ــو د ھەرێمێ ــن ک قوتابخانه یێ

بنیــادا خــوە ژ ســەردەما دەســتپێکرنا ئیســلامێ ڤــە دگــرن.

ــێ  ــێ زمان ــێ پەروەردەی ــدا زمان ــن کوردان د قوتابخانه یێ

ــدا  ــن کوردان ــو د قوتابخانه یێ ــن ک ــەو کتێبێ ــوو. ئ ــوردی ب ک

ــن وان ژی  ــی، ھنەکێ ــا وان ب عەرەب ــدن پرانی ــن خوەن دھات

ــان ژ  ــا دەرس ــدن و شرۆڤەکرن ــێ خوەن ــوون، ل ــوردی ب ب ک

ســەدی ســەد ب کــوردی بــوو. ســەیدا، کتێــب ب کــوردی ژ 

ــان ژی  ــرن و فەقی ــە دک ــان را شرۆڤ فەقی

ــدن و دەرســێن خــوە  ب کــوردی دخوەن

ژ ســەیدایێن خــوە را ڤەدگۆتــن. شــێخ 

ب  قوتابخانه یانــدا  د  ژی  موشــەڕەف 

کــوردی خوەندیــە و ب کــوردی دەرس 

ــە. دای

ــە  ــوە ددەت ــەرێ خ ــا ب ــرۆڤ دەم م

ــوردان  ــما ک ــن ھەرێ ــا قوتابخانه یێ رەوش

ســێ  ناڤــا  د  قوتابخانــه   کــو  دبینــە 

ئــەڤ  و  بوونــە  دەربــاس  قوناغانــدا 

نــە: ژێــرێ  ئەڤخالێــن  ژ  قۆناغــە ژی 

قوتابخانــه  ب ئالیکاریــا رێڤەبەرێــن میرێــن کــوردان، 

خزمەتــا پەروەردەیــێ بــەردەوام کرنــە. ئالیکاریــا رێڤەبەرێــن 

ــە. ــم بووی ــان ڕۆژ ب ڕۆژ کێ ــا قوتابخانه ی ــێ ژ بۆن دەولەت

ئالیکاریــا رێڤەبەرێــن دەولەتــێ ب تەمامــی خــلاس 

قەدەخەکــرن3. قوتابخانــه  ھاتنــە  و  بوویــە 

ئالیکارییــا  بوونــە و ب  ئــازاد  قوتابخانــه   کــو  دەمــا 

بەرھەمێــن  دەرکەتنــە،  کــوردان  میرەکتیێــن  رێڤەبەرێــن 

گرانبوھــا دیــاری دنیایــێ و کــوردان کرنــە. بــۆ نموونــە؛ ئیــن 

ئەســیر )1160-1233( و ئیــن ئەلعــز ئیســماعیل ئیــن رەزاز 

ئەلجــەزەری )؟- 1206( ژ ڤــان کەســانن.

رێڤەبەرێــن  ئالیکاریــا  ب  ھەرێمــێ  قوتابخانه یێــن 

میرێــن کــوردان خەباتێــن خــوە بــەردەوام کرنــە. لــێ بەلــێ 

دەمــا کــو دەڤــەر دکەڤــە بــن دەســتێ دەولەتــا ئۆســمانیان، 

کارووبارێــن پەروەردەیــێ ژ ئالیــێ حکوومەتــا ناڤەنــدی ڤــە 

تەمەنێ خنووکی 
د قادا خوەندن و 

نڤیساندنێدا دەرباس 
دبیت و وی ل 

پەی خوە گەلەک 
بەرھەمێن پایەبلند 

ھشتنە و ئەو 
بەرھەم دییارییی 
قادا زانستییێ و 

ملەتێ خوە کرنە. 

ئەڤ گوھەرتنێن کو 
ژ ئالییێن حکوومەتا 
ئەنقەرەیێ ڤە د 
ئالییێ پەروەردەیێدا 
دهێنە چێکرن، 
د دەربارەیی 
قوتابخانه یاندا، ل 
سەر گەلێ ھەرێمێ 
و سێرتێ كارتێكرنەكا 
نەرینی چێناکەت

دهێتــە دۆمانــدن و ب پرانــی دەڤەرێــن کــو 

ــر  ــە، وان زێدەت ــت بوون ــی پایتەخ نێزیک

ــۆ  ــە. ب ــێ گرتن ــا ژ حکوومەت ئالیکاری

و  ڕۆژئاڤــا  ھەرێمێــن  نموونــە 

ــەری  ــارا ھ ــن پ ــا ناڤی ئاناتۆلیای

مــەزن گرتنــە. ژ ئالییــێ دن 

ــمانیاندا  ــە د ســەردەما ئۆس ڤ

ئــەو کەســێن کــو ل ھەرێمــێ 

وان  بوونــە  دەســتھلاتدار 

و  قوتابخانه یــان  بــۆ  ژ  ژی 

ــوە  ــن خ ــێ، ئالیکاریێ پەروەردەی

بــەر  ژ  کرنــە.  کێــم  ڕۆژ  ب  ڕۆژ 

ــدی،  ــان ئێ ــەدەمان قوتابخانه ی ــان س ڤ

ھێــدی ھێــدی خــوە ژ بــاژاران ڤەکشــاندنە و 

بــەرێ خــوە دانــە گونــدان. مــرۆڤ ژ بــەر ڤــان ســەدەمان ژ 

بۆنــا ڤــێ ســەردەمێ ژی دکارە ببێــژە ســەردەما پاشــدامایینا 

قوتابخانه یــان4.

جومھووریەتــێ  ئیكلانکرنــا  پشــتی  توركیەیــێ،  ل 

دهێنــە  ھشــک  گاڤێــن  گەلــەک  پەروەردەیێــدا  وارێ  د 

دهێتــه   ڕۆژھلاتییــێ  ئازینەیــا  فکــرا  ژ  دەســت  ئاڤێــتن. 

بــەردان و ئازینەیــا ڕۆژئاڤاییــان تێتــە پەژرانــدن. مــرۆڤ 

تێتــە  دینداریــێ  ڕامانــا  و  فکــر  ژ  دەســت  ببێــژە  دکارە 

بــەردان و ئازینەیەکــە لایــک و نەتەوەتــی تێتــە پەژرانــدن. 

 Tevhid-i“ 3یــێ ئــادارا 1924انــدا قانوونــەک ب ناڤــێ

Tedrisat /یەکســەرکرنا پەروەردەیــێ” دهێتــه  دەرخســتن 

وەکالەتــی/ ئەوقــاف  و  شــەرعییە  قانوونــێ  ڤــێ  ب  و 

وەزارەتــا کارووبــارێ دیــن و وەقفــان و قوتابخانه یێــن تێــدا 

پــەروەردە دھاتنــە کــرن، دهێنــە گرتــن. ســەدەما گرتنــا 

ــێ  ــن جمھووریەت ــو ڕێڤەبه رێ ــە ک ــەو بووی ــان ئ قوتابخانه ی

دگۆتــن پەروەردەیــا د قوتابخانه یانــدا پەروەدەیەکــە دینییــە 

و ل دژی فکــرا ڕۆژئاڤایــی و لایســیزمێیە. وەزارەتەکــە ب 

ــازکرن و  ــه  س ــی دهێت ــا نەتەوەی ــا پەروەردەی ــێ وەزارەت ناڤ

ــا  ــێ ڤ ــێ وەزارەت ــێ ب ڤ ــازییێن پەروەردەی ــی س ب تەڤاھ

ــدان. دهێنــە گرێ

ب دەرخســتنا قانوونــا “تەوحــدێ تەدرســات”ێ و ب 

قوتابخانه یــان  قەدەخەکرنــا  و  گرتــن  فەرمــی  ئاوایەکــی 

پــەرگالا  ددەتــە  مــەزن  زیانــەكا  کــوردان  ھەرێــما  ل 

د  ســێرتێ خوەندنــا  بــاژارێ  ل  پەروەردەیــێ. 

ــوو  ــش کەڤتب ــەک پێ ــدا گەل قوتابخانه یان

ــوو.  ــەلاڤ بب ــەرێ ب ــەر دەڤ و ل ھ

کــو  چــاوا  قانوونــێ  ڤــێ  ب 

ھەرێــم زیانــێ دبینــە، وەرە ژی 

ــاژارێ ســێرتێ زرارێ دبینــە.  ب

ئەنقەرەیــێ،  حکوومەتــا 

تایبــەت،  شــکلەکی  ب 

بــاژاری  ڤــی  قوتابخانه یێــن 

دشــۆپینە و موفەتشــێن کــو ژ 

ئالییــێ ئەنقەرەیــێ ڤــا ھاتبــوون 

وەزیفەدارکــرن، ب راپۆرتێــن خــوە 

ھــەردەم وان ئاگاھــدار دکــه ن. لــێ 

ــی  ــەڤ زۆر و زەحمەت ــێ ھــەر چقــاس ئ بەل

تەمامــی  قوتابخانه یانــدا ب  د  پەروەردەیــا  ژی  ھەبــوون 

ــاڤ  ــن د ن ــان گوھەرت ــەک قوتابخانه ی ــوو. ھن ــەلاس نەب خ

ــێ  ــرن و ھنەک ــەردەوام ک ــن خــوە ب خــوەدا چێکــرن و کارێ

وان ژی ل ســەر فۆرماتــا بــەرێ پەروەردەیــا خــوە دۆمانــدن5. 

مــرۆڤ دکارە ببێــژە ئــەڤ مەرحەلەیــا ھانــێ ژی مەرحەلەیــا 

قوتابخانه یێــن  بۆنــا  ژ  بــوو  سســێیان 

کــوردان.

نکاریبــوون  قوتابخانــه   ئێــدی 

پــەرگالا خــوە تــازە بکرانــا و د وارێ 

علــم و زانســتێدا تشــتێن د دنیایێــدا 

ژێ  وان  خەبــەرا  کێــم  دقەومیــن 

ــێ  ــدی ب تەن ــه  ئێ ــوون. قوتابخان چێدب

نەحــوا  و  ســەرف  جھــێ  مابــوون 

ــی  ــن فەنن ــه  علمێ ــی وات ــێ عەرەب زمان

ژ  ژی  ئــەڤ  خوەنــدن.  نەدھاتــن 

ئالییــێ پەروەردەیــێ ڤــە بــوو ســەدەما 

کوردســتانێ. پاشــدەمایینا 

ئــەڤ گوھەرتنێــن کــو ژ ئالییێــن حکوومەتــا ئەنقەرەیــێ 

ــی  ــە چێکــرن، د دەربارەی ــدا دهێن ــێ پەروەردەیێ ڤــە د ئالیی

ســێرتێ  و  ھەرێمــێ  گەلــێ  ســەر  ل  قوتابخانه یانــدا، 

حەزکرنــا  بەروڤــاژی  چێناکــەت؛  نەرینــی  كارتێكرنــەكا 

ــان  ــت. قوتابخانه ی ــر دبی ــۆ ڕۆژێ زێدەت ــان ڕۆژ ب قوتابخانه ی

د نــاڤ ڤــان زۆر و زەختێــن دژواردا ب حەزکــرن و ئالیکارییــا 

ئەڤ گوھەرتنێن کو 
ژ ئالییێن حکوومەتا 
ئەنقەرەیێ ڤە د 
ئالییێ پەروەردەیێدا 
دهێنە چێکرن، 
د دەربارەیی 
قوتابخانه یاندا، ل 
سەر گەلێ ھەرێمێ 
و سێرتێ كارتێكرنەكا 
نەرینی چێناکەت

ــەک  ــاران ب دزی و ھن ــەک ج ــوە ھن ــن خ ــەل کارووبارێ گ

جــاران ژی ب ئاشــکەرە بــەردەوام کرنــە. ب قاســی کــو 

مــە تەســپیت کریــە، ئیــرۆ حالــێ حــازر ل ســێرتێ 10-9 

ڤــان  ژ  دکــه ن.  بــەردەوام  خــوە  پەروەردەیــا  قوتابخانــه  

ب  فەرمیــەت  شــکلەکی  ب  یەکــی  ھــەر  قوتابخانه یــان 

دەســت خســتییە و کاروبارێــن خــوە ددۆمینــن. ســازگەھێن 

کــو ژ بۆنــا پەروەردەیــێ ب تــەرزا ڕۆژئاڤایــێ و ب ئازینەیــا 

ــە  ــا زوو زوو نەھاتن ــەل ڤ ــلا گ ــرن، ژ ھێ ــن ئاڤاک ــک ھات لای

قەبوولکــرن و رەخبەتەکــە بقیمــەت نەدیتنــە. ئــەڤ نێرینــا 

ــەزن  ــە م ــە و زرارەک ــەردەوام کری ــالان ب ــەک س ــێ گەل ھان

دایــە زارۆکێــن کــوردان. لــەورا ئــەو زارۆکێــن دچــوون 

قوتابخانه یــان دخوەنــدن و ژ ســەیدایێن خــوە ئیجــازەت 

ــەو  ــو ئ ــتن ک ــێ، ددی ــادا کار و خەبات ــن ق ــتاندن و دکەت دس

ــا د دەســتێ وانــدا ل جــەم دەولەتــێ تــو واتەیاکــی  ئیجازەت

وێ تونەیــە. ئێــدی گــەل ڤــان ســالێن داویــێ زارۆکێــن خــوە 

ھنــدک دشــینن قوتابخانه یــان ژ بــۆ کــو د وارێ فەرمیەتێــدا 

نەمایــە.  وان  بۆنــا  ژ  قیمەتــەک  تــو 

ئــەڤ یــەک ژی ل گەلــەک دەڤــەران 

قوتابخانه یــان.  گرتنــا  ســەدەما  بــوو 

مــژارا  رەوشــەنبیرێن  و  ھەلبەســتڤان 

ــەک ژ وان  ــەڕەف ژی ی ــێخ موش ــە ش م

کەســانە کــو د بــن شــەرت و مەرجێــن 

ــە  ــە و بووی ــدا خوەندیی ــدا د قوتابخانه یان ــاس گران ــەڤ ق ئ

ــێ. ــێ ھەرێم ــەیدا و عالم ــەک ژ س ی

1. ژیانا شێخ موشەڕەفێ خنووکی
ناڤێ وی و مالباتا وی  .1.1

شــێخ موشــەڕەفێ خنووکــی، د ســالا 1926انــدا ل بــاژارێ 

ل  )پەرڤــاری(  خەســخێرێ/بەرواری  ناڤچەیــا  ل  ســێرتێ 

گونــدێ خنووکــێ )Güleçler( دهێتــه  دنــێ. دایــکا وی، ناڤێ 

وی لــێ دکــەت موشــەڕەف. ناڤــێ باڤێ وی شــێخ ئەســعەدێ 

ســانی )دودویان(یــە، ئــەو ژی کــورێ شــێخ مســتەفا، ئــەو ژی 

کــورێ شــێخ ئەســعەدێ ئەووەلــە.

شــێخ موشــەڕەف، ل جــەم باڤــێ خــوە شــێخ ئەســعەدێ 

گــۆری  ل  دکــەت.  خــوە  خوەندنــا  ب  دەســت  ســانی 

قوتابخانه یێــن کــوردان پشــتی ختمکرنــا قورئانــێ، شــێخ 

موشــەڕەف مەولــوودا مەلایــێ باتەیــی، نووبھــارا بچووکانیــا 

ــێ  ــا مــەلا خەلیل ــام" ی ــی و "نهــج الان شــێخ ئەحمــەدێ خان

ســێرتی* یــا ب کــوردی، دەســت ب کتێبــا ب ناڤــێ عزیەیــێ 

ــا ب  ــژە کتێب ــی دگێھێ ــوە ھەتان ــێ خ ــەم باڤ ــەت و ل ج دک

ناڤــێ جامیەیــێ دخوینیــت. لــێ د ڤــێ ناڤبەرێــدا ھنــدەک 

ــاروھی ژی  ــێ س ــەلا ئەبدوڵاھ ــەیدایێ م ــەم س ــاران ل ج ج

دخوینیــت و پاشــێ دچیتــە گونــدێ عەینکــێ و ئــەڤ گونــد 

گرێدایــی ب ناڤچەیــا مسرج/گوردلانــێ )کورتالانێ(یــە، ل 

جــەم ســەیدایێ مــەلا تەیبــی، کــو ژ مالباتــا ســەیدایێ مــەلا 

ــت. ــێرتییە، دخوینی ــێ س خەلیل

د 16 ســالیا خــوەدا دچیتــە گونــدێ ھەلەنزەیــێ، د 

قوتابخانه یــا مــەلا ئەبدولحەکیمــێ ھەلەنزیــدا خوەندنــا 

ــزی،  ــێ ھەلەن ــەلا ئەبدولحەکیم ــەت. م ــەردەوام دک ــوە ب خ

کــورێ مــەلا حەســەنییە، ئــەو ژی کــورێ مــەلا موســتەفایە، 

ئــەو ژی کــورێ مــەلا خەلیلــێ ســێرتییە. ھەلەنــزە، گونــدەک 

گرێدایــی ب ســێرتێ ڤــە بوویــە و ئانھــا ژی بوویــە تاخــەک 

ــێخ  ــە. ش ــژن باگتەپ ــی ژێ را دبێ ــر و ب تورك ــن باژێ ژ تاخێ

موشــەڕەف و برایــێ خــوە شــێخ مونــەووەر و کورمەتــێ 

خــوە مــەلا تەھایــێ ســاروھی، ب ھــەڤ را د ســالا 1942اندا 

دهێــن ە ھەلەنزەیــێ و ل جــەم مــەلا عەبدولحەکیمــێ 

ھەلەنــزی دبنــە فەقــی و وێ دەمــێ مــەلا بەدرەددینــێ 

تڵۆیــی ژی ل وێ دەرێ فەقــی بوویــە.

جەمــع  دەرســێن  ھنــدەک  موشــەڕەف،  شــێخ 

ھەمــزەوی  موســتەفایێ  شــێخ  جــەم  ل  ئەلجەوامیعــێ 

ســەیدێ  ژ  ھەمــزەوی  موســتەفایێ  شــێخ  دخوینیــت. 

ــە  ــی ھاتیی ــر تڵۆی ــزە ئەلکەبی ــێخ ھەم ــە و ژ ش ھەمزەویان

تکرن. نیســبە

شــێخ موشــەڕەف، خوەندنــا خوەیــا داوی، ھنەکــی ل 

جــەم ســەیدایێ مــەلا ئەبدولحەکیمــی و ھنەکــی ژی ل 

جــەم باڤــێ خــوە شــێخ ئەســعەدی خوەندیــە و ژ ھەردویــان 

ــە. ــازەت وەرگرتیی ژی ئیج

شــێخ، کتێبێــن رێــزێ یێــن کــو د قوتابخانه یێــن کوردانــدا 

دهێنــە خوانــدن، ب تەمامــی ب دەرســنی نەقەداندنــە، لــێ 

ــە و  ــە بەس ــێ بک ــو موتالەعەی ــو ت ــێ ک ــەیدایێن وی گۆتن س

ئێــدی نەھەوجەیــە تــو ب ئاوایــێ دەرســخوەندنێ ڤــان 

ــێ. ــا وی دان ــی و ئیجازەت ــان بخوین کتێب

شــێخ موشــەڕەف دو جــاران زەوجییــە. ژنــا وییــا ئــەول؛ 

کەچــا شــێخ موحەممــەد ســالحێ ئارڤاســی و نەڤیــێ شــێخ 

شێخ موشەڕەف، ل 
جەم باڤێ خوە شێخ 

ئەسعەدێ سانی 
دەست ب خوەندنا 

خوە دکەت

فەھمــی ئارڤاســی، ســافیە خانمــە. شــێخ موشــەڕەف کــورێ 

خوارزیــا شــێخ موحەممــەد ســالحێ ئارڤاســییە؛ واتــە ســافیە 

ــا وان د ســالا  ــان. داوەت ــه  دان ــێ وی دهێت ــم کەچــا خال خان

ــە كــرن و ژ ڤــێ زەواجــا  ــدا هات 1946ان

موحەممــەد  ناڤــێ  ب  خــوەدێ  وان 

ــوڕ و  ــم دو ک ــەد عاس ــازم و موحەمم ن

خانــم  جەننەتــی  ناڤــێ  کەچــەک ب 

ــێ. دان

ــدا  شــێخ موشــەڕەف د ســالا 1961ی

کەچــا  و  دزەوجیــت  دودویــان  جــارا 

ژ  عەبباســی  تڵۆیــی  خەلیلــێ  مــەلا 

ــێ  ــێ ژی ب ناڤ ــێ زەواج ــت. ژ ڤ ــروڵاھ دئینی ــا فەقی مالبات

موحەممــەد شــفا، موحەممــەد وەفــا، عەبــدوڵاھ، موحەممەد 

ســەید و موحەممــەد ســامی پێنــج کــوڕ و پێنــج کــەچ دبــن.

ــوە  ــا خ ــوە و زەواج ــا خ ــا خواندن ــتی قەداندن ــەو، پش ئ

ســێرتێ  ژ  و  دکــەت  گەشــتێ  ســالان   4-3 قــەدەرێ  ب 

ــی  ــتانێ ل گوندەک ــوورێ کوردس ــە باش ــت، دچیت دەردکەڤی

دبیــت.  بــەرزووران ب جــھ  ناڤــێ  زاخۆیــێ ب  بــاژارێ 

ســەدەما چوونــا وی یــا باشــوورێ کوردســتانێ ھــەری بــاش 

خــوەدێ.

لــێ ئــەڤ خەریبییــا وی زێــدە بــەردەوام ناکــەت؛ ژ بــەر 

ــەو ژی هــەم  ــە، ئ ــە ب زۆر و زەحمەت ــی ژیانەک ــو خەریب ک

بێریــا دایــک و باڤێــن خــوە دکــەت، هــەم ژی بێریــا دۆســت 

ــێ وی شــێخ ئەســعەدێ ســانی،  ــەت. باڤ ــن خــوە دک و یارێ

دچيتــە دەشــتا ســلۆپیا و چەنــد کەســان دشــینیتە پــەی 

ــکێنيت و  ــوە بش ــێ خ ــت باڤ ــەم ناخوازي ــەو ژی ه وی و ئ

هــەم ژی زێــدە بێریــا دۆســت و ھەڤالێــن خــوە وەکــە مــەلا 

ــێ خــوە. ــە وار و وەلات ــەت و ڤەدگەریت ــن دک بەدرەددی

ب  خــوە  لەشــکەریا  کــو  پشــتی  موشــەڕەف،  شــێخ 

روبــارێ  گونــدێ  ل  بەرواریــێ  ل  دئینیــت،  دوماهــی 

ــدی  ــی گون ــەت. ل ڤ ــێ دك ــت ب مەلاتیی ــدن( دەس )یەنای

قوتابخانه یەکــێ ڤەدكــەت و تێــدا دەســت ب دەرســدانا 

فەقیــان دكــەت. شــێخ، ل روبــارێ د ناڤبــەرا دیــرۆکا 1953-

ــێ وی، شــێخ  ــەت. باڤ ــی و ســەیداتییێ دك ــدا مەلات 1977ان

ــادا  ــن ئرش ــێ کاروبارێ ــدێ خنووک ــانی، ل گون ــعەدێ س ئەس

مللەتــی دکــر و د ســالا 1967انــدا وەفــات دكــەت و کــورێ 

وی، شــێخ مونــەووەر جهــێ وی دگریــت و کارێ باڤــێ خــوە 

بــەردەوام دكــەت و د ســالا 1977انــدا ئــەو ژی وەفــات 

ــەو ژ  ــەووەر، ئ ــێ وی شــێخ مون ــا برای دكــەت. پشــتی وەفات

ــێ و ل  ــوە خنووک ــدێ خ ــە گون ــارێ ڤەدگەریت ــدێ روب گون

وێــرێ ل جهــێ باڤــێ خــوە، دەســت ب مەلاتی و ســەیداتییێ 

ــەر رەحــما خــوەدێ ل گونــدێ  ــە ب دكــەت و ھەتانــی دچیت

ــت. ــی ددۆمینی ــا مای ــا خوەی ــوە ژیان خ

شــێخ موشــەڕەف، ژ ئەھلــێ تەریقەتــا نەقشــەبەندیان ژ 

ــێ  ــرەوێ شــێخ موســتەفا کەمالەددین ــە و پەی شــاخا خالدیان

ئەربیلییــە. ل ڤــێ دەرێ ئــەم دخــوازن ب کورتاســی بەحســا 

تەســەووفێ و تەریقەتــا نەقشــەبەندیان بکــن.

واتەیــا  دهێتــه   عەرەبییــە  پەیڤەکــە  تەســەووف، 

ــه   ــەھ ژی دهێت ــە تێگ ــری6. وەک ــن ھ ــا جلووبەرگێ لخوەکرن

واتەیــا د ناڤبــەرا خــوەدێ و ئەڤــدێ ویــدا پێکھاتنــا بوویــەرا 

ئیحســانێ7.

ــو د رەســەنییا خــوەدا  ــرە ک ــەو فک ــرا تەســەووفێ، ئ فک

ــەو  ــا ئ ــت و تەتبیقکرن ‘عەشــقا خــوەدێ د خــوەدا دحەوینی

ــی  ــەر ھەتان ــادەم پێخەمب ــو ژ ئ ــن ک ــێن بنگەھینیێ ئەساس

ــە و  ــەران ئانین ــی پێخەمب ــەد ب تەڤاھ ــی موحەمم حەزرەت

ــە8. ــن شرک و کوفرێی ــوو رەنگێ ــا ژ ھەم دوورکەڤتن

ــژ  ــەم دوور و درێ ــو ئ ــەوە ک ــە ئ ــر ن ــە ل ڤ ــا م ئارمانج

ــەر کــو شــێخ موشــەڕەف  قــالا مــژارا تەســەووفێ بکــن. ژ ب

نەقشــەبەندییە مــە خوەســت ئــەم ب کورتاســی بەھســا 

تەریقەتــا نەقشــەبەندیتیێ، مەولانــا خالــدێ شــەھرەزۆری و 

شــێخ موســتەفا کەمالەددینــێ ئەربیلــی بکــن. کا گەلــۆ شــێخ 

ــێ. ــێ تەریقەت ــرەوێ ڤ ــە پەی موشــەڕەف چــاوا بووی

ژ  کــو  تەریقەتــا  ناڤــێ  نەقشــەبەندییان،  تەریقەتــا 

موحەممــەد  بەھائەددیــن  ئالییــێ 

ــە  ــە ھاتیی ــاری )1318- 1389( ڤ ئەلبوخ

ســازکرنێیە. ئــەڤ تەریقەتــا ھانــێ ب 

ــێ  ــی قورعان ئاوایەکــی مســۆگەر، گرێدای

موحەممــەد  حەزرەتــێ  ســونەتێن  و 

بســلماناندا  ناڤبــەرا  د  لــەورا،  بوویــە، 

ــە.  ــەلاڤ بووی ــرەھ ب ــی بەرف ب ئاوایەک

تەریقەتــێ  ڤــێ  نەقشــەبەند  شــاھێ 

وەھــا پێناســە دكــەت: “رێیــا مــە، رێیەکــە وەرەیــە کــو 

ــێ  ــج ب تەن ــە، ئارمان ــە زەخم ــتن، خەلەکەک ــه  دی زۆر دهێت

دەســتگرتنا ســونەتێن رەســوولێ خوەدێیــە و شــۆپاندنا رێیــا 

شێخ موشەڕەف، 
پشتی کو لەشکەریا 

خوە ب دوماهی 
دئینیت، ل بەرواریێ 

ل گوندێ روبارێ 
)یەنایدن( دەست 
ب مەلاتییێ دكەت

تەریقەتا 
نەقشەبەندییان، 
ناڤێ تەریقەتا کو ژ 
ئالییێ بەھائەددین 
موحەممەد 
ئەلبوخاری )1318- 
1389( ڤە ھاتییە 
سازکرنێیە

ســەحابیێن وییــە. ســەلات و ســەلام ل ســەر رەســوولێ 

خــوەدێ و ســەحابیێن وی بــە9.

ــما کــوردان  ــۆزدان و ڤــردا ل ھەرێ ژ ســەرێ سەدســالا ن

شــاخا  عۆســمانیاندا  دەولەتــا  د  و 

خالدیتییــێ  نەقشــبەندیانیا  تەریقەتــا 

ــەڤ  ــت. ئ ــەلاڤ دبی ــە بەرب ھــەر دچیت

خالــدێ  مەولانــا  ئالیکاریــا  ب  ژی 

ــەو  ــە. ئ ــەھرەزۆری، بووی ــدادی ش بەغ

د  و  خالدیانــە  شــاخا  دامەزرینــەرێ 

ســەنجەقا  ل  1779/1193انــدا  ســالا 

ــێ  ــێ قەرەداخ ــەھرەزۆرێ ل باژارۆک ش

1805انــدا  ســالا  د  دنیایــێ.  ھاتییــە 

دچیتــە حەجــا خــوە دكــەت و ل ور 

ڤــێ  و ب  چێدبیــت  را  تەســەووفێ  وی ب  ئەلەقەیەکــە 

وەســیلەیێ دچیتــە ھندســتانێ، بــاژارێ دلھــێ، جــەم شــێخێ 

نەقشــەبەندیان؛ شــێخ عەبــدوڵاھ دلھــەوی و دبیتــە موریــدێ 

ــاژارێ ســلێمانییێ و  ــه  ب ــێ، دهێت ــەرا ژ دلھ وی. پشــتی ڤەگ

بەغدایــێ، کارێ ئیرشــادێ بــەردەوام دكــەت. شــەھرەزۆری، 

د ســالا 1823یانــدا کــۆچ دكــەت، دچیتــە شــامێ و کارێ 

خــوە ل وێ دەرێ بــەردەوام دكــەت و د ســالا 1827انــدا 

ــە و ل ســەر گــرێ کاســیوونێ،  ئەمــرێ خــوەدێ ب جــھ تین

دهێتــه  ڤەشــارتن10.

د دەربارەیی ژیانا شــێخ موشــەڕەفدا چاوا ل ژۆر دەرباس 

ــت،  ــیدەکی ببینی ــوە را مورش ــو ژ خ ــۆ ک ــەڤ ژ ب ــت، ئ دبی

ــتانێ، ل  ــە باشــوورێ کوردس ــت و دچیت ژ ســێرتێ دەردکەڤی

ــی  ــەرزووری ئاكنج ــێ ب ــێ ب ناڤ ــاژارێ زاخۆی ــی ب گوندەک

دبیــت. ئــەو د دەمــا چوونــا خوەیــا زاخۆیێــدا دچیتــە 

ــی ژی  ــێ ئەربیل ــرێ موســتەفا کەمالەددین ــرێ و ل وێ ھەولێ

ــەت. ــاس دك ــە ن ــت و وی ژ نێزیكڤ دبینی

چــاوا ل ژۆرێ ژی دەربــاس دبیتــە شــێخ موشــەڕەف، 

ئیجازەتــا خوەیــا علمــی ژ مــەلا عەبدولحەکیــم، ژ باڤــێ 

خــوە و ژ ھــن عالمێــن دن گرتییــە و وەرە ژی ئیجازەتــا 

ــارا  ــە. وی، ج ــان وەرگرتیی ــێ ژی ژ دو کەس ــا تەریقەت خوەی

ــی، وی ژی ژ  ــێ ئەربیل ــتەفا کەمالەددین ــێخ موس ــەول ژ ش ئ

ــێخ  ــەددین، وی ژی ژ ش ــر خیاس ــێخ ئەبابەک ــوە ش ــێ خ باڤ

عۆســمانێ تویلەیــێ و وی ژی ژ مەولانا خالدێ شــەھرەزۆری 

وەرگرتییــە. خنووکــی، جــارا دویــەم ژ باڤــێ خــوە ئەســعەدێ 

ســانی ئیجازەتــا تەریقەتــێ وەرگرتییــە، باڤــێ وی ژی ئیجازەتا 

خوەیــا تەریقەتــێ ژ باڤــێ خــوە شــێخ عەبــدوڵاھ وەرگرتییــە. 

باڤــێ وی ژی ب رێیــا باســەرەتێ دگەھێتــە مەولانــا خالــدێ 

ــەبەندی11. نەقش

ــییا  ــی نەخوەش ــوەدا تووش ــێ خ ــا تەمەن شــێخ، د داوی

پەنجەشــێرا کەزەبــێ و دەمەکــێ د نەخوەشــخانەیا ســێرتێدا 

خــوەدا  وەســیەتا  د  وەردگریــت.  چارەســەرییێ  و  رادزێ 

ــدا  ــو تێ ــلێمانێ ک ــێخ س ــتانا ش ــو وی، د گۆرس ــت ک دخوازی

مــەلا خەلیلــێ ســێرتێ )1754-1843( مەتفوونــە، بهێتــە 

ڤەشــارتن. شــێخ موشــەڕەف، د 83 ســالیا خــوەدا د 19ێ 

ئــادارا 2008انــدا ئەمــرێ خــوەدێ ب جــھ دئینیــت و د 

20ێ ئــادارا 2008انــدا ل مزگەفتــا ســوکێیا ســێرتێ مــەلا 

بەدرەددیــن ســانجار نڤێــژا جەنازەیــێ وی دكــەت و ب 

رێورەســمەكێ گەلــەک مــەزن جەنازەیــی وی دبــن و د 

ــێ  ــەلا خەلیل ــۆرا م ــی گ ــلێماندا، ل نێزیک ــێخ س ــتانا ش گۆرس

ــەن12. ــاخ دك ــن ئ ــێرتی ب س

ــوە  ــێ خ ــا دین ــوە د خزمەت ــا خ ــەڕەف، ژیان ــێخ موش ش

و مللەتــێ خــوەدا بۆراندییــە و ب ســەدان فەقــی دانــە 

خوەنــدن و ل پــەی خــوە ب دەھــان بەرھەم ھشــتینە. شــێخ 

ــپ، مــودەرس،  ــر، ئەدی ــا، رۆناکبی موشــەڕەف، مرۆڤەکــی زان

شــێخێ تەریقەتــێ، پشــتی باڤــێ خــوە مەزنــێ مالباتــا خــوە 

ــەرواری  ــما ب ــپیێ ھەرێ ــد و رھس ــوە، ئاقلمەن ــدێ خ و گون

ــەرد،  ــەدەب، جوانم ــی ب ئ ــەو؛ مرۆڤەک ــە. ئ ــێرتێ بووی و س

وی  بوویــە.  ســۆزدار  و  دلســۆز  نەفســبچووک،  و  دلنــزم 

گەلــەک زێــدە ژ علــم و زانســتییێ حــەز کریــە. بــۆ نموونــە د 

ــت: ــا دبێژی ــتیێدا وەھ ــێ زانس ــدا د دەرحەق ــێ مالکێ ڤ

فەرقــا ئینســانی ژ حەیوانــی خوەنــدن و ئەدەب
مرۆڤێ خوەندا شرینە چ عەجەم بی چ عەرەب13

Ferqa însanî ji heywanî xwendin û edeb
Mirovê xwenda şirîn e çi ‘ecem bî çi ‘ereb

شــێخ موشــەڕەف، کێفخــوەش و رووگــەش بوویــە. مرۆڤ 

ــێ ب  ــێ یەک ــتێن وی ڤ ــە ھەلبەس ــەرێ خــوە ددەت ــا ب دەم

ئاوایەکــی زەلال دبینیــت. وەکــە مینــاک:

تــوو گھانــە ســێڤ خویانە ڤــێ بزانە ئــەی لەبیب

شێخ، د داویا 
تەمەنێ خوەدا 

تووشی نەخوەشییا 
پەنجەشێرا کەزەبێ 

و دەمەکێ د 
نەخوەشخانەیا 
سێرتێدا رادزێ 

و چارەسەرییێ 
وەردگریت

دەردێ زک دەردەک گرانە پر غەریب و پر عەجیب14

Tû gihan e sêv xuyan e vê bizane ey lebîb
Derdê zik derdek giran e pir ġerîb û pir 

‘ecîb

دیــدا  مالکەکــی  د  خنووکــی،  موشــەڕەفێ  شــێخ 

دبێژیــت:

تــازە و  مەحبــووب  چایەکــێ  مــن  دلــێ 
دخــوازە15 ئیشــەڤ  رەزان  کەھنیــا  ســەر  ل 

Dilê min çayekê mehbûb û taze
Li ser kehniya rezan îşev dixwaze

شــێخ موشــەڕەف، ڕەوشــەنبیرەکێ پرالــی بوویــە. 

ــی، فارســی و  ــێ عەرەب ــێ کــوردی؛ زمان وی ل گــەل زمان

توركــی ژی زانبوویــە. لــەورا وی ب چــار زمانــان ھەلبەســت 

نڤیســاندینە و ئاگاھییــا وی ژ ئەدەبیاتــا کلاســیک بــاش 

ھەبوویــە. دەمــا مــرۆڤ ل دیوانــا وییــا چــار زمانــان دبینیت، 

ــت. ــێ دبینی ــێ یەک ــێ ئاشــکەرە ڤ ب ئاوایەک

2. بەرھەمێن شێخ موشەڕەفێ خنووکی

دەمەکــێ  د  ڤــە  وارێ سیاســی  ژ  شــێخ موشــەڕەف، 

جومھوریەتــا  کۆمــارا  لــەورا  دبیــت.  دایــک  ژ  دژواردا 

توركیەیــێ، نــوو ھاتییــە دامەزرانــدن و گوژگــوژ و قیژقیژقــا 

ــگ ڤــەددەت.  ــدا دەن ــێ نژادپەرســتیێ د تەمامــێ وەلاتێ بای

ئــەو  جومھوریەتــێ،  رێڤەبەرێــن 

کەســێن کــو د کۆمارێــدا ژیانــا خــوە 

بــەردەوام دکــەن، گشــتکان وەکــی تورک 

ئــەڤ وەلاتــێ  دحەســبینن و دبێــژن 

تورکانــە.  وەلاتــێ  تەنــێ  ب  ھانــێ 

چــاوا وەزیــرێ پەروەردەیــێ مەحمــوت 

 )1943-1892( بۆزکــورت  ئەســات 

دبێژیــت “ئــەو کەســێن کــو دبێــژن ئــەم 

ــوردی  ــێ ک ــە.16” زمان ــێ کۆلەتیی ــێ وان تەن ــن ماف ــە تورک ن

دهێتــه  قەدەخەکــرن، ئــەو کەســێن کــو ب زمانــێ دایــکا خوە 

ــە  ــرن و وان دکەن ــە جەزاک ــن، دهێن ــەن و دنڤیس ــە دک قس

زیندانــان. ھــەر وەســا قوتابخانــه  دهێنــە گرتــن و خوەندنــا 

دینــی ژی دهێتــه  قەدەغەکــرن.

شــێخ  دژواردا  مەرجێــن  و  شــەرت  ئــەڤ  نــاڤ  د 

ــەک جــاران ژی ب  ــەک جــاران ب دزی، ھن موشــەڕەف، ھن

ــێ  ــی، زمان ــاندینە. خنووک ــوە نڤیس ــن خ ــکەرا بەرھەمێ ئاش

کــوردی، عەرەبــی و فارســی ب ئاوایەکــی بــاش زانیبوویــە و 

ــێ تورکــی  ــە. شــێخ، ب زمان ــان بەرھــەم داناین ــان زمان ب ڤ

ژی زانیبوویــە، لــێ چــاوا ئیحســان ســورەیا سرمــا ژی دبێژیــت 

وی زێــدە ب تورکــی قســە نەکریــە؛ ئانكــۆ بــاش نەزانییــە17. 

ــە  ــن و ھاتن ــی دزانی ــێ تورک ــێ ب زمان ــێن تەن ــا کەس دەم

زیارەتــا خنووکــی، وی ب کــوردی قســە کریــە وی یێــن 

دەردۆرا وی ژی وەرگەراندینــە تورکــی. کــورێ وی عەبــدوڵاھ 

ــوو و  ــدک ب ــر ھن ــن پ ــێ م ــا باڤ ــت: “تورکی ــان دبێژی ئۆزج

ــەک زەحمــەت  ــی، ژ وی را گەل ــێ تورک ــا وی ب زمان ئاخفتن

ــوو.” ب

دیوان  .2.1

دیوانــا شــێخ موشــەڕەفێ خنووکــی، پرزمانییــە. د دیوانێدا 

ژ 200ی زێدەتــر ب عەرەبــی، 78 ھەلبەســت ب کــوردی، 

ــە.  10 ھەلبەســت ب فارســی و ھەلبەســتەک ژی ب تورکیی

ھەلبەســتێن ب عەرەبــی د داویــا دیوانێــدا نــە، یێــن کــوردی، 

ــن.  ــە و تەڤلھەڤ ــدا ن ــەرێ دیوانێ ــی ژی د س ــی و تورک فارس

ــا شــێخ موشــەڕەف، دیوانەکــە رێكخســتی نینــە؛ واتــە  دیوان

ل گــۆری رێــزا قافیەیــێ نەھاتییــە نڤیســاندن.

د ناڤ ئەڤ شەرت 
و مەرجێن دژواردا 

شێخ موشەڕەف، 
ھنەک جاران ب 

دزی، ھنەک جاران 
ژی ب ئاشکەرا 
بەرھەمێن خوە 

نڤیساندینە

ژ بــۆ کــو مــژارا مــە ب تەنــێ ل ســەر ھەلبەســتێن 

خنووکــی یێــن ب کــوردی نــە، مــە ئاگاھــی ب تەنــێ د 

دەربارەیــی ھەلبەســتێن وی یێــن کوردیــدا دانــە. شــێخ 

ــی  ــا عەرەب موشــەڕەف، ھەلبەســتێن خــوە ل گــۆری ئەلفبێی

نەنڤیســاندنە و ب ســێزدەھ )13(  تەمامــێ حەرفــان  ب 

)ێ(  کــوردی   )1( حەرفەکــە  ب  و  عەرەبــی  حەرفێــن 

ــوردی  ــا ک ــو ب حەرف ــارا ھەلبەســتێن ک نڤیســاندنە و ھەژم

ــدا  ــا ژێرێ ــە د تابلۆی ــەش )6(ن. م ــاندن ژی ش ــە نڤیس ھاتن

ھەلبەســتێن کــوردی ژ ئالیــێ حەرفــا قافیەیــێ، ژ ئالییــێ 

قافیەیــێ ھاتنــە  کــو ب ھەمــان  ھەژمــارا ھەلبەســتێن 

نڤیســاندن و ژ ئالییــێ ھەژمــارا وان ڤــە دانــە.

ــن  ــی، ھەلبەســتێن خــوە یێ شــێخ موشــەڕەفێ خنووک

کــوردی ب شــەش )6( جۆرەیــان نڤیســاندینە. ھەلبەســتێن 

کــو د دیوانێــدا جــھ گرتینــە نــە ب 

جۆرەیێــن  تەڤلھەڤــن.  نــە،  نیزامــی 

جــھ  شــکلی  ڤــی  ب  ھەلبەســتان 

خــەزەل،   11 قەســیدە،   27 دگــرن: 

 1 مورەببــەع،   17 مەســنەوی،   15

یەکمالکــن.  7 و  موخەممــەس 

دیوانــا شــێخ موشــەڕەف، ل گــۆری 

نوســخەیا کــو مــە ژ خــوە را وەکــو 

وەرەقەیــان   228 ژ  گرتییــە  بنگــەھ 

پێــک دهێــت و ب چــار زمانایــە. تێــدا 

ھەلبەســتێن کــوردی، فارســی، عەرەبی 

و تورکــی ھەنــە. د دیوانێــدا ژ 200ی زێدەتــر ھەلبەســتێن 

عەرەبــی، 78 ھەلبەســت کــوردی، 10 ھەلبەســتێن فارســی 

و ھەلبەســتەک ژی ب توركییــە. گەلــەک ھەلبەســتێن وی 

ــتن. ــە دی ــی ڤــێ گاڤــێ نەھاتین ــە و ھەتان ــدا بوون ژی وەن

جۆرەیێــن ھەلبەســتان؛ قەســیدە، خــەزەل، مورەببــەع، 

ــە و  موخەممــەس و موفــرەدن. ئــەڤ بەرھــەم مــژارا مەی

ئەمــێ ب ھوورگلــی ل ســەرێ بســەکنن. دەســتخەتا ڤــێ 

بەرھەمــێ ل جــەم مالباتــا شــێخ موشــەڕەفێ خنووکییــە.

کتێبا حاجی ئەحمەدی  .2.1

بەرھــەم، ب زمانــێ کوردییە، ب دەســتخەتا نڤیســکاری 

ھاتییــە نڤیســاندن و ژ 105 وەرەقەیــان پێــک تــێ. شــێخ، 

ــەت  ــوە دك ــا خ ــێخێن تەریقەت ــالا ش ــدا ق ــێ بەرھەمێ د ڤ

و یــا ھــەری موھــم ئەڤــە کــو شــێخ موشــەڕەف، کەســێ 

یەکەمــە کــو سلســلەیا شــێخێن تەریقەتــا خــوە ب کوردیــا 

زاراڤایــێ کورمانجــی نڤیســاندییە. لــەورا ھەتانــی ڤــێ 

گاڤــێ نەھاتییــە تەســبیتکرن کــو د ناڤــا شــێخێن کوردانــدا 

ــوردی  ــوە ب ک ــا خ ــێخێن تەریقەت ــلەیا ش ــەکی سلس کەس

نڤیســاندییە، یــان ب عەرەبــی یــان ژی ب فارســی هاتینــە 

نڤیســین.

ــن  ــن و زانینێ ــد بیرئانی ــدا چەن ــێ بەرھەمێ ــێخ، د ڤ ش

خــوە د دەرھەقــێ باڤــێ خــوە و برایــێ خــوە شــێخ 

ــێ ل  ــێ بەرھەم ــتخەتا ڤ ــن. دەس ــە زمێ ــەووەردا تین مون

جــەم مالباتــا شــێخ موشــەڕەفێ خنووکییــە.

کتێبا مەلا عەلائەدینی  .2.2

ژ 117  نامەیەکێیــە،  بەرھەمــا ھانــێ وەکــە  ئــەڤ 

وەرەقەیــان پێــک دهێــت و دەستنڤیســا شــێخی بخوەیــە. 

ــە.  ــێ ی ــاد و عەقیدەی ــەر ئیتیق ــێ ل س ــەرۆکا بەرھەم ناڤ

ــوە و  ــن خ ــل و مرۆڤێ ــا ئەھ ــدا، ژ بۆن ــێخ، د بەرھەمێ ش

ــی شــیرەتی/ ــی، ب ئاوایەک ــەلا ئەلەدین ــرەوێ خــوە م پەی

دیداکتیــک نڤیســاندینە. دەســتخەتا ڤــێ بەرھەمــێ ل جەم 

ــە. ــەڕەفێ خنووکیی ــێخ موش ــا ش مالبات

تحییەت ئەلئەتفال  .2.3

بەرھــەم، ب ئاوایەکــی مەنــزووم ھاتییــە نڤیســاندن و 

ژ 64 بەیتــان پێــک تــێ. بەرھــەم، ب ئەســلێ خــوە زانیــن 

مــژارا زورووفــێ، ل ســەر نەحوێیــە. شــێخ، ژ بــۆ کــو فەقــی 

ــەڤ  ــەن، ئ ــەر بک ــان ژ ب ــی ھێس ــێ ب ئاوایەک ــێ کتێب ڤ

مــژار ب تێشــەیا نەزمــێ نڤیســاندییە. دەســتخەتا ڤــێ 

ــە. ــا شــێخ موشــەڕەفێ خنووکیی بەرھەمــێ ل جــەم مالبات

شەرحا لوججەت ئەلئەسرار  .2.4

بەرھــەم، ب ئەســلێ خــوە بەرھەمــا مەولانــا جامییــە 

و ب زمانــێ فارســییە. شــێخ موشــەڕەف شــەرحا بەرھەمــێ 

ــۆپیا  ــێ کەڤنەش ــوە ب ئاوای ــەرحا خ ــێخ، ش ــە. ش چێکریی

بەیتەکــێ  بنــێ ھــەر  نڤیســاندییە، واتــە، ل  کلاســیک 

شــەرحا وێ ب عەرەبــی نڤیســاندییە. دەســتخەتا ڤــێ 

ــە. ــا شــێخ موشــەڕەفێ خنووکیی بەرھەمــێ ل جــەم مالبات

شێخ موشەڕەفێ 
خنووکی، 

ھەلبەستێن خوە 
یێن کوردی ب 

شەش )6( جۆرەیان 
نڤیساندینە. 

ھەلبەستێن کو د 
دیوانێدا جھ گرتینە 

نە ب نیزامی نە، 
تەڤلھەڤن

مەکتووبات  .2.5

ئــەڤ بەرھــەم ب تەڤاھــی ژ نامەیــان پێــک دهێــت و 

دەســتنڤیس ژ 217 وەرەقەیــان پێــک تێ. شــێخ، ئــەڤ نامە 

ژ بۆنــا دۆســت و ھەڤالێــن خــوە نڤیســاندینە. دەســتخەتا 

موشــەڕەفێ  شــێخ  مالباتــا  جــەم  ل  بەرھەمــێ  ڤــێ 

ــە. خنووکیی

ئەیوھەل-وەلەد  .2.6

ــوە  ــورێ خ ــۆ ک ــەم ژ ب ــەڤ بەرھ ــەڕەف، ئ ــێخ موش ش

ــێ  ــێ بەرھەم ــەرۆکا ڤ ــاندییە. ناڤ ــا نڤیس ــەد وەف موحەمم

شــیرەتن.

3. کەسایەتییا ئەدەبییا شێخ موشەڕەفێ خنووکی

ــدا  ــن ھەرێمێ ــەک قوتابخانه یێ ــەڕەف، د گەل ــێخ موش ش

خوەندییــە و ژ گەلــەک عــالم و زانایێــن ھەرێمــێ دەرس 

وەرگرتیــە. وی، ھــەم د وارێ علمــێ ئیلاھیاتێــدا و ھەم ژی د 

وارێ علمــێ ئەدەبیاتێــدا جھەکــی گەلــەک گرینــگ گرتییــە. 

گەلــەک عــالم و زانــا ل بــەر چــۆکا وی روونشــتنە، خوەندینــە 

و وی گەلــەک بەرھــەم ل دووڤ خــوە ھشــتینە. بەرھەمێــن 

ــە ژی ب  ــد دان ــا چەن ــە و ژ وان ــی ن ــی ب عەرەب وی ب پران

ــەسرێ و  ــەیا ن ــەک ب تێش ــن وی ھن ــە. بەرھەمێ ــوردی ن ک

ھنــەک ژی ب تێشــەیا نەزمــێ ھاتنــە ڕســتن.

شــێخ موشــەڕەف، ئەھلــێ تەســەووفێیە و پەیــرەوێ 

ــە وی  ــی ڤ ــێ زمان ــەھرەزۆرییە. ژ ئالیی ــدێ ش ــا خال مەولان

زمانەکــی خــوەروو و زەلال ب کار ئانییــە. مــرۆڤ، بەرھەمێن 

ــەت. ــم دك ــان فێ ــی ھێس وی ب ئاوایەک

ئەدەبــی،  خنووکییــا  موشــەڕەفێ  شــێخ  کەســایەتا 

ــێ.  ــە ھۆل ــدا دەردکەڤیت ــا چارزمانی ــا ویی ــان ب دیوان بێگوم

مــرۆڤ، دکاریــت دیوانــا شــێخ موشــەڕەفێ خنووکــی ژ 

ــا  ــا کوردیی ــن ئەدەبیات ــن دیوانێ ــە گرنگتری ــان ڤ ــەک ئالی ھن

ــان  ــەورا دیــوان، ب چــار زمان کورمانجــی هەژمــار بكــەت. ل

ھاتییــە نڤیســاندن. ئــەڤ یــەکا ھانــێ ژ بــۆ ئەدەبیاتــا 

کوردیــدا تشــتەکی گەلــەک موھمــە. ژ ئالییــێ جورەیێــن 

ھەلبەســتان ڤــە یێــن کــو د دیوانێــدا ب زاراڤــێ کورمانجــی 

جــھ گرتنــە ژی ژ مەســنەوی، خــەزەل، قەســیدە، مورەببــەع، 

موخەممــەس و یەکمالــکان پێــک دهێــن. ب راســتی ب 

ــە  ــی ھاتن ــێ کورمانج ــو ب زاراڤای ــن ک ــی دیوانێ ــی رەنگ ڤ

نڤیســاندن زێــدە نینــن. ناڤــەرۆکا ھەلبەســتان ب پرانــی 

نەعــت، موناجــات و نســیحەتن. نوســخەیا دیوانــێ یا ئەســلی 

ــتڤانی  ــتخەتا ھەلبەس ــێ دەس ــە؛ یان ــەدا تونەی ــتێ م د دەس

وەندایــە. لــێ بەلــێ دو نوســخەیێن دیوانــێ ھەنــە و ھــەردو 

ــە.  ــاس بوون ــف را دەرب ــترۆلا موئەلی ــن كۆن ــخە ژی د ب نوس

ــە.  ــەک موھم ــەران گەل ــۆ لێکۆلین ــێ ژ ب ــا ھان ــەڤ ئاگاھی ئ

خــوە  ھەلبەســتێن  دەمــا  خنووکــی،  موشــەڕەفێ  شــێخ 

نڤیســاندنە، ل دەرکەنارێــن وانــدا د دەرھەقــێ ھەلبەســتێن 

خــوەدا ھنــەک ئاگاھــی دانــە. ئــەڤ ئاگاھــی ژ بۆ تێگھیشــتنا 

ھەلبەســتان کارەکــی گەلــەک گرینگــە. وەکــە مینــاک؛ د 

ــێ  ــۆ ک ــت ژ ب ــەو ھەلبەس ــتاندا ئ ــەک ھەلبەس ــەرێ ھن س

نڤیســاندبە د دەرکەنــارێ وەرەقەیێــدا ئاگاھــی دانــە. ب ڤــێ 

ــۆ  ــژن کــو ئــەڤ ھەلبەســت ژ ب ــەم تێدگێھێ ــازێ ئ رێ و رێب

ــاندنێ. ــە نڤیس ــی ھاتی ــی و بێڤانکەس فلانکەس

زمانێ وی  .3.1

شــێخ موشــەڕەفێ خنووکــی، د ھەلبەســتێن خــوەدا 

کار  ب  زەلال  و  ســڤک  زمانەکــێ 

خــوە  بــەرێ  دەمــا  مــرۆڤ،  ئانییــە. 

کــو  دبینیــن  وی،  ھەلبەســتێن  ددینــە 

ــن  ــەم ژی پەیڤێ ــەل ھ ــن گ ــەم پەیڤێ ھ

ــەڤ  ــە. ئ ــھ گرتین ــیک ج ــا کلاس ئەدەبیات

ژی ددەتــە خویاکــرن کــو ئاگاھیــا شــێخ، 

ھــەم ژ چانــدا گــەل ھەیــە ھــەم ژی ژ ئەدەبیاتــا کلاســیک 

ھەیــە.

ــەو ژی  ــە، ئ ــێ قوتابخانه یێی ــو ئەھل ــۆ ک ــی، ژ ب خنووک

وەکــە عــالم و زانایێــن قوتابخانه یــێ د وارێ زمانیــدا شــارەزا 

ــێ  ــان؛ یان ــا خــوەدا ب چــار زمان ــەورا، وی د دیوان ــە. ل بووی

ــی، فارســی و توركــی ھەلبەســت  ــێ کــوردی، عەرەب ب زمان

دنێــرە  وی  ھەلبەســتێن  ل  دەمــا  مــرۆڤ،  نڤیســاندنە. 

زمانــێ  بکارئانینــا  د  کــو  دبینــە  ئاشــکەرە  ئاوایەکــی  ب 

ــێ د  ــەرکەڤتییە، ل ــەک س ــیدا گەل ــی و فارس ــوردی، عەرەب ک

زمانــێ توركیــدا ئەوقــاس ســەرکەڤتی نینــە. ژ بــۆ کــو شــێخ 

موشــەڕەف، پــەروەردەی د قوتابخانه یێــدا دیتییــە، تێــدا 

دەرس دایــە و زمانــێ پرتووکێــن دەرســێ ژی پرانــی ب 

عەرەبــی و فارســی بوونــە، زمانــێ وی د بــن بانــدۆرا عەرەبــی 

ــت  ــر ھەلبەس ــدا ژ 200ی زێدەت ــە. د دیوانێ ــیدا مای و فارس

ــەزەلان،  ــیدەیان، خ ــرێ وان ژی ژ قەس ــە و پ ــی ن ب عەرەب

ــن و  ــک دهێ ــکان پێ ــان و یەکمال ــان، موخەممەس مورەببەع

ب قاســی 10 ھەلبەســتێن وی ژی ب فارســی نــە. ئــەڤ 

ئاگاھییــا ھانــێ ژی ددەتــە خویاکــرن کــو شــێخ، زێــدە زێــدە 

ــە. ــیدا مای ــی و فارس ــا عەرەب ــن كارتێكرن د ب

د ھەلبەســتێن کوردیــدا عونســوورێن عەرەبــی و فارســی 

وەکــە  بەیتەکــێ،  وەکــە  جــاران  ھــن 

وەکــە  ژی  جــاران  ھــن  رســتەیەکێ، 

ــە  ــان دەردکەڤن ــیفەت و تەرکیب ــاڤ، س ن

پێشــبەری مــە. زمانــێ شــێخ موشــەڕەفێ 

خنووکــی، د ھەلبەســتێن کوردیــدا زێــدە زێــدە ب پەیــڤ و 

ــدن. ــە خەملان ــی ھاتن ــن عەرەب تێگەھێ

د ھەلبەســتێن شــێخ موشــەڕەفدا عونســوورێن عەرەبــی 

ــت و  ــێن ژ ئایێ ــژ و ئیقتباس ــەھ، بوێ ــژە، تێگ ــی ژبێ و فارس

حەدیســان و ژ ھنــەک تەلمیحێــن ژ بوویەرێــن دیرۆکــی پێــک 

ــاران  ــەک ج ــتاندا ھن ــێ د ھەلبەس ــێ یەک ــەل ڤ ــن. دگ دهێ

مولەممەعێــن کــو رســتەیەکە وان ب کوردییــا دن ب عەرەبی 

و فارســی، یــان ژی دو رســتە ب کــوردی ویێــن دن ژی ھنەک 

ــە  جــاران ب عەرەبــی و ھنــەک جــاران ژی ب فارســی ھاتن

ــی و  ــوورێن عەرەب ــا عونس ــەڤ كارتێكرن ــە. ئ ــرن ھەن بلێڤک

فارســی و ئیقتباســێن ژ ئایێــت و حەدیســان تایبەتیەکــە 

خنووکــی نینــە، کەڤنەشــۆپیەکە ئەدەبیاتــا کلاســیکێیە. لــەورا، 

شــێخ موشــەڕەف ژی ئــەڤ کەڤنەشــۆپیا ھانــێ شــۆپاندییە. 

لــێ ھەوجەیــێ گۆتنێیــە کــو مــرۆڤ، ببێژە شــێخ موشــەڕەفێ 

خنووکــی، د بکارئانینــا زمانــێ کوردیــدا ســەرکەفتییە و زمــان 

بــاش بكارئینایــه . ئەگــەر مــرۆڤ ژ بۆنــا ھەلبەســتێن وییێــن 

کــوردی رێژەیەکــێ داینــە، ب ئاوایەکــی ھێســان دکارە ببێــژە 

د ھەلبەســتاندا كارتێكرنــا عەرەبــی و فارســی ژ ســەدی 

بیســت و پێنجــان زێدەتــر نینــە.

3.1.1. كارتێكرنا دەڤۆکا بۆتان و ھەکارییێ

زمانــێ شــێخ موشــەڕەف، زمانەکــێ ســەرڤەکری و زەلالە. 

ھــەر چقاســی زمانەکــێ کلاســیک بكارئانیبــە ژی پەیڤێــن کــو 

ــانە.  ــا وان ھێس ــت، واتەی ــوەدا بكارئینابی ــتێن خ د ھەلبەس

یانــێ وەکــە زمانــێ مەلایــێ جزیــری گــران نینــە.

مــرۆڤ دەمــا ھەلبەســتێن وی د بــەر چاڤــان را دەربــاس 

ــدۆرا  ــو بان ــە ک ــە دبین ــاس دب ــرێ دەرب ــاوا ل ژێ ــەت، چ دك

ــوە  ــکەرە خ ــی ئاش ــێ ب ئاوایەک ــان و ھەکاریی ــۆکا بۆت دەڤ

ــان ددە. نیش

ــان و ھەکاریێــدا حەرفــا “ت”یــێ دکەڤــە  د دەڤــۆکا بۆت

داویــا لێکــەران. وەکــە نموونــە: ببــت، دبــت، نابــت، دکــەت، 

ــن  ــان مالکێ ــود. د ڤ ــت و ھ ــت، ناڤێ ــت، بڤێ ــەت، دڤێ ناک

ژێرێــدا ئــەو لێکەرێــن کــو ھاتنــە بکارئانیــن حەرفــا “ت”یــێ 

ــا وان. ھاتییــە داوی

ژ ڤــێ فکــرێ مــە دل دایــم دبــت حــەی
نەھــن تێــدا بــرن و داغ و ھــەم کــەی18

Ji vê fikrê me dil daim dibit ḥey
Nehin têda birin û daġ û hem key

ــەرابا ــەو ش ــت ئ ــەت ب ــە عافی ــۆ ت ژ ب
ڤەخــاری تــە ئەیــا دۆســتێ گرافــێ19

شێخ موشەڕەفێ 
خنووکی، د 

ھەلبەستێن خوەدا 
زمانەکێ سڤک و 

زەلال ب کار ئانییە

زمانێ شێخ 
موشەڕەف، زمانەکێ 
سەرڤەکری و زەلالە

Ji bo te afiyet bit ew şeraba
Vexarî te eya dostê Girafê

ــێ روو ل ســەر ئاخــێ نھــی ــێ مرن ــا دی وەقت وێ دەم
ئــەی بــرادەر فەرقــێ ناکــەت ســانھی بــی یــا نووحــی20

Wê dema dî weqtê mirnê rû li ser axê nihî
Ey birader ferqê naket Sanihî bî ya Nûhî

د دەڤــۆکا بۆتــان و ھەکاریێــدا پەیڤــا “شــۆل” ب واتەیــا 

حــال، حەرەکــەت رەوش، فعــل و عەمــەل دهێتــه  بکارئانیــن. 

ــا  ــدا پەیڤــا “شــۆل” د واتەی ــکا ژێرێ شــێخ موشــەڕەف، د مال

فعــل و عەمەلــدا بکارئانییــە.

چێکــەت تــە  حەججــا  بکــەت  مەبــروور  خــوەدا 
گرافــێ21 دۆســتێ  ئــەی  تــە  شــۆلێ  ھەمــی 

Xweda mebrûr biket ḥecca te çêket
Hemî şolê te ey dostê Girafê

د دەڤــۆکا بۆتــان و ھەکارییێــدا ناڤــێ “خوەدێ/خــوەدا” 

ب فۆرماتــا خودێ/خــودا ھاتییــە بكارئینــان. چــاوا د مالکێــن 

ژێرێــدا ژی دهێتــه  خویاکــرن، خنووکــی ژی ناڤــێ “خــوەدێ/

خــوەدا” ب فۆرماتــا خودێ/خــودا ب کار ئانییــە.

حەمــدێ بــێ حــەد بــۆ خودایــێ بــێ زەوال و بــێ فەنــا
مالکــێ ھــەر نیعمەتــان و موعطییــێ ھــەر قەنجیــان22

Ḥemdê bê ḥed bo Xuda yê bê zewal û bê fena
Malikê her nî‘metan û mu‘ṭiyê her qenciyan

ئــەی خودایــا دل بشــینە یــا مــە ژی واصــل بکــە
ــێ23 ــا ھلگرتن ــە طاقەت ــران نین ــۆ ھج مــن ژ ب

Ey Xuda ya dil bişîne ya me jî waṣil bike
Min ji bo hicran nîne ṭaqeta hilgirtinê

خــودا ئیززەددیــن،  بابــێ  یــا 

جــودا نابــم  تــە  ژ  زانــی 

ــان ــن خەت ــە ل ب ــان ن ــە ل ســەر خەت ن
ناصەبــرم24 جــا  تــو  تــە  بــێ 

Ya babê Îzzeddîn, Xuda
Zanî ji te nabim cuda
Ne li ser xetan ne li bin xetan

Bê te tu ca naṣebirim

پەیڤــا  تایبەتــی  و ھەکارییێــدا ب  بۆتــان  دەڤــۆکا  د 

مــرۆڤ دەمــا ل  بکارئانیــن.  “نــک” دهێتــه   و  “دگــەل” 

ھەلبەســتێن شــێخ موشــەڕەف مێــزە دكــەت، گەلــەک جــاران 

ــە: ــۆ نموون ــن. ب ــە بکارئانی ــک” ھاتیی ــەل” و “ن ــا “دگ پەیڤ

ــەم ــو دک ــەوان ماچ ــتێ ئ ــۆ دەس ــاداتێ ل ھ ــە س جومل
ھــەم ســەلامان رێدکــەم ھــەر ئەز دگــەل بایێ نەســیم25

Cumle sadatê li ho destê ewan maçu dikem
Hem selaman rêdikem her ez digel baê nesîm

ئــەی موشــەڕەف بەس ببێژ یەکســانە لەو کــورت و درێژ
یێ کو زانا بی ل نک وی وەک یەکن لەو تشت و تەشت26

Ey Muşerref bes bibêj yeksane lew kurt û dirêj
Yê ku zana bî li nik wî wek yekin lew tişt û teşt

د دەڤــۆکا بۆتــان و ھەکارییێــدا قەرتافێــن وەکــە “کــەی، 

ــەڤ  ــی ژی ئ ــەران. خنووک ــا لێک ــە داویی ــەی” دهێن دەی، ئ

ــا زێــدە زێــدە بكارئانییــه . وەکــە نموونــە: قەرتافان

ــت حــەی ــە دل دام دب ــرێ م ــێ فک ژ ڤ
نەھــن تێــدا بــرن و داغ و ھــەم کــەی27

Ji vê fikrê me dil daim dibit ḥey
Nehin têda birin û daġ û hem key

کەھنیــا ســپی چەمــەک فەقیــان و نەوالا خــوەی جەمەد
دەشت و ھەم چرنێ تەننوور قەب قەب دکن ئەم ھەر ئەمن28  

Kehniya sipî çemek feqyan û newala xwey 
cemed

Deşt û hem çirnê tennûr qeb qeb dikin em her 
em in

